
ENNYANJULA

بسم الله الرحمن الرحيم

Amatendo amajjuvu ga Allah Omutonzi w’ebitonde byonna, tumutendereza 

era gwe tusaba obuyambi era gwe tusaba okutusonyiwa, oyo yenna gw’aba 

Alunngamizza ku kkubo eggolokofu, tewali asobola ku mubuza, nabwekityo 

gw’abuza (ava kubulunggamu), teri asobola kumuzza ku kkubo ggolokofu. 

Nkakasa mu mutima gwange nti tewali kisinzibwa mu butuufu okuggyako 

Allah omu yekka, tagattibwaako kintu kyonna mu ebyo ebye yawulidde ye, era 

nkakasa nti Nabbi Muhammadi muddu we era mubaka we.

 Ab’oluganda ekitabo kino kirimu ebibuuzo ebikulu ebikwaata kunzikiriza nga 

byaddibwaamu wamu n’okulaga obujulizi okuva mu Qur’ani ne mu Hadiithi za 

Nabbi Muhammadi (s.a.w), omusomi atebenkere bulungi n’okwanukula okuba 

kuddiddwaamu, kubanga enzikiriza y’obusiraamu y’ensibuko y’okwesiima kuno 

kunsi ne kulunaku lwenkomerero. 

Katonda Omutonzi owa waggulu musaba ekitabo kino akifuule eky’omugaso 

eri abasiraamu, era omulimu guno agufuule omutuufu nga ekigendererwa 

Allah Atusiime kunkomerero.

N.B: Ntegeeza Omusomi wange nti Ebibuuzo bino, tukozesezza Ennyukuta 

zino wammanga, okutegeeza amakulu gano: 

E: EKIBUUZO

O: OKWANUKULA

EBBANJA ALLAH LY’ABANJA ABADDUBE

E:1 E:1 Lwaki Allah Yatutonda?
O:1 Allah Yatutonda lwa kumusinza omu Yekka nga tetumugattako kintu 

kirala kyonna. Olw’ekigambo kya Allah ekigamba:

نسَ إلَِّاَّ لِِيَعۡبُدُونِ ٥٦﴾ ]سورة الذاريات: 56[.  نَّ وَٱلۡۡإِ لقوله تعالى: ﴿وَمَا خَلَقۡتُ ٱلۡۡجِ

(Saatonda Majinni n’abantu (ku nkolera kirala kyonna) okugyako 

ku lwa kunsinza (ate nga n’omugaso gw’okunsinza gudda gye biri). 

N’ekigambo kya Nabbi Muhammadi (s.a.w) ekigamba:

لقول النبي S: )حق الله على العباد أن يعبدوه ولا يُشركوا به شيئا(  متفق عليه. 

(Ebbanja Allah ly’abanja Abaddu be kumusinza nga

tebamugattako kintu kirala kyonna mu kusinza).

E:2 Okusinza )Ibaada( ky’ekki?
O:2 Okusinza linnya eribuna ku buli kyonna Allah ky’ayagala mu 

bigambo ne mu bikolwa ebyolwaatu ne bye kyaama, okugeza, 

okusaala esswala, okusala ebisolo n’ebiringa ebyo. Allah yagamba:

ِ رَبِّ ٱلۡعَلَٰمِيَن ١٦٢﴾]سورة  قال تعالى :﴿قُلۡ إنَِّ صَلََاتِِي وَنسُُكِِي وَمََحۡيَايَ وَمَمَاتِِي لِِلَّهَّ

الأنعام :162[. 

(Gamba nti: Mazima okusaala kwange n’okusala kwange n’obulamu 

bwange n’okufa kwange, (Byonna) bya Katonda Omulezi w’ebitonde). 

Ate Nabbi (s.a.w) yagamba nti Allah Y’agamaba: َ

وقال النبي S: )وما تقرب إلي عبدي بشيء أحب إلي مما افترضته عليه( حديث 

قدسي رواه البخاري.

)Omuddu wange tasembera gyendi ng’asinza, namulimu nga 

ngwagala nnyo okwenkanankana n’ogwo gwennamulaalikako

E:3 Tusinza tutya Allah, nga bw’ayagala oba nga bwe twagala?

O:3 Tumusinza nga bwe yatulagira era nga bw’ayagala Yye Kennyini oba 

nga Nabbi (s.a.w) bwe yasomesa, Allah Y’agamba
طِيعُواْ ٱلرَّسُولَ وَلََّا تُبۡطِلُوٓاْ 

َ
َ وَأ طِيعُواْ ٱلِلَّهَّ

َ
ِينَ ءَامَنُوٓاْ أ هَا ٱلَّذَّ يُّ

َ
أ  قوله تعالى:﴿۞يَٰٓ

عۡمَلَٰكُمۡ ٣٣ ﴾] سورة محمد:33[.
َ
أ

(Abange mmwe abakkiriza! Mugondere Allah era mugondere 

n’omubakawe, era temwonoonanga emirimu gyammwe nga mugikola 

nga bw’ayagala so si nga bwe twagala). Nabbi (s.a.w) n’agamba:

قال النبي S: )من عمل عملاً ليس عليه أمرنا فهو رد( -أي: غير مقبول- رواه 

مسلم.

(Omuntu yenna akola omulimu gwonna ogw’okusinza, nga teguliiko 

njigiriza yaffe (teguli kunkola ya busiraamu), gumuddizibwa

E:4 Abaffe tulina okusinza Allah ng’okusinza kwaffe kuzimbiddwa ku 

kumutya, wamu n’okusuubira empeera gyaali (okuba n’essuubi)?

O:4 Iyye, kituufu Allah tumusinza bwe tutyo, Allah yagamba

nga atenda abakkirizaabe:

قال تعالى وهو يصف المؤمنين ﴿...يدَۡعُونَ رَبَّهُمۡ خَوۡفٗا وَطَمَعٗا .. ١٦﴾]سورة السجدة: 
.]16

(…Abakkiriza basinza Omulezi wabwe nga bajjudde okutya 

n’okusuubira empeera gyaali…). Ate Nabbi (s.a.w) n’agamba:

وقال النبي S: )أسأل الله الجنة، وأعوذ به من النار( صحيح رواه أبو داود.

(Nasaba Allah ampe ejjana, era n’emmusaba ankingiriza omuliro).

E:5 Okulongoosa mu kusinza kyekki?

O:5 Okweyisa obulungi: Kwe kusinza Allah nga okimanyi nti akulaba era 

kyonna ky’okola nga okikola ku lulwe. Allah y’agamba:
ٰجِدِينَ ٢١٩ ﴾ سورة الشعراء:]  ِي يرََىكَٰ حِيَن تَقُومُ ٢١٨ وَتَقَلُّبَكَ فِِي ٱلسَّ قال تعالى : ﴿ٱلَّذَّ

122 و 123[.

(Oyo akulaba mu kiseera ng’oyimiridde (osaala). (Era alaba) 

n’okyuukakyuuka kwo (nga oli) ow’omu bavunnama (abasaala). Nabbi 

(s.a.w) y’agamba:

قال النبيS : )الإحسان أن تعبد الله كأنك تراه، فإن لم تكن تراه فإنه يراك( رواه 

مسلم.

)Okweyisa obulungi kwe kusinza Allah nga olinga nga amulaba 

bw’oba tomulaba, mazima Yye akulaba).

E:6 Emiteeko gya Tawuhiidi )okwawula Allah( n’emigaso gy
Lwaki Allah yatuma Ababaka Bannabbi?

O:6 Yabatuma baggye n’okusinza kw’ebitali Ye nga bakoowoole ebitonde 

byonna okusinza Allah yekka nga tebamugattako kirala kyonna 

(tebasamira n’ebirala ebiringa ekyo), Allah Yagamba:
غُٰوتَۖ ٣٦﴾ َ وَٱجۡتَنبُِواْ ٱلطَّ نِ ٱعۡبُدُواْ ٱلِلَّهَّ

َ
ةٖ رَّسُولًَّا أ مَّ

ُ
ِ أ

قال تعالى : ﴿وَلَقَدۡ بَعَثۡنَا فِِي كُُلّ

]سورة النحل :36[.

(Era mazima Twatumanga mu buli kibiina omubaka (abalagire nti:) 

Musinza Katonda, mwekeke (okusinza) eby’obulimba. Ne mu bo 

mulimu oyo Katonda gwe yalunngamya, era ne mu bo mulimu oyo 

gwe bwakakatako obubuze. Kale mutambule mu nsi mutunuulire 

engeri bwe yali enkomerero y’abaalimbisa (Ababaka).

 Era Nabbi n’agamba:

وقال النبي S: )والأنبياء إخوة ودينهم واحد( الحديث متفق عليه.

(Ne Bannabbi baluganda, N’eddiini yabwe y’emu (era bwe 

Busiraamu).

E:7 Okwawula Allah mu bulezi bwe kyekki?

O:7 O:7 Kwe ku mwawula mu bikolwa bye nga tukkiriza nti yabikola 

yekka awatali kiyambi n’omu, gamba nga okutonda, okutonnyesa 

enkuba, okuwa obuggaga n’ebirala, era mazima ddala ebitonde 

byonna yabirinako obuyinza. Allah yagamba:

ِ رَبِّ ٱلۡعَلَٰمِيَن ١ ﴾]سورة الفاتحة:1[. قال تعالى: ﴿ٱلۡۡحَمۡدُ لِِلَّهَّ

(Amatendo amajjuvu ga Allah, Omulezi w’ebitonde (Omutonzi 

wabyo, Omufuzi wabyo, Omuteesiteesi w’empangaala yabyo). Nabbi 

(s.a.w) y’agamba:

قال رسول الله S: )أنت رب السموات والأرض(.

(Ggwe wekka OMulezi w’ebitonde byonna ebiri mu maggulu 

Omusanvu ne munsi Omusanvu).

E:8 Okwawula Allah mu kusinzibwa kyekki?

O:8 Kwe kumwawula mu buli kyonna ekiyitibwa okusinza, gamaba nga 

okumusaba ebyetaago, okusala ebisolo ku lulwe, okusaba obugagga 

n’ebirala, okweyama oba okwetama nnaziri, bino byonna nga tubizza 

gyaali yekka awatali kugenda mu masabo wadde okweraguza. Allah 

Y’agamba kunsonga eno:
ٓ إلَِهَٰ إلَِّاَّ هُوَ ٱلرَّحۡمَنُٰ ٱلرَّحِيمُ ١٦٣﴾ ]سورة البقرة:  قال تعالى: ﴿وَإِلَهُٰكُمۡ إلَِهٰٞ وَحِٰدٞۖ لَّاَّ

}163

(Mukimanye nti Omusinzibwa wammwe ali omu yekka, tewali 

kisinzibwa mu butuufu okuggyaako Ye Omusaasizi Ow’ekisa ekingi). 

Nabbi (s.a.w) y’agamba swahaba ayitibwa Muadhi bun Jabali okugenda 

e Yamani agambe abantu baayo bwatuukayo:

لُ ما تدعوهم إليه  قال رسول اللهS لمعاذ بن جبل لما أرسله الى اليمن: )فليكن أوَّ

دُوا اللَّهَ).  شهادةَ أنْ لا إلهَ إلاَّ اللهُ( متفق عليه وفى رواية البخاري (إلى أنْ يوَُحِّ

(Ky’oba osooka okubagamba nga otuuseeyo, Laa Ilaaha illa Allah 

(Baatule wamu n’okukkiriza nti tewali kisinzibwa mu mazima okugyako 

Allah, bamwaawule mu kusinzibwa kwe, tebasamira, tebeeraguza 

wadde okusaba ekintu kyonna mu bitonde byonna).



8

E:9 Okwawula Allah mu mannya ge n’ebitendo bye kitegeeza ki?

O:9 Kwe kukkiriza kyonna Allah kye yetenda nakyo mu kitabo kye Qurani, 

oba Omubaka we Muhammadi kye yamutenda nakyo mu bigambo 

bye ebituufu (Hadiithi entuufu) mu butuufu bwabyo, nga okutenda 

okwo tekuliimu kukyuusa makulu gakwo, temuliimu kugaana makulu 

gakwo wadde okufaananya ebitendo bye n’ebitendo by’ebitonde. 

Eky’okulabirako, Allah yetenda mu Qur’ani nti

atebenkedde ku Namulondo ye okutebenkera okwekitiibwa okujjuvu 

okweyawulidde Ye yekka. Ekirala Nabbi (s.a.w) y’agamba nti Allah akka 

wansi ku ggulu erisooka mu kitundu ky’ekiro ekisembayo, era ffe bwe 

tumutenda n’ekyo tugamba nti Allah akka olukka olweyawulidde Ye 

Yekka. Ekirala Allah yetenda mu Qur’ani nti alina omukono, awonno 

tumutenda n’ekitendo ky’okuba nti alina Omukono ogweyawulidde ye 

Yekka nga tegufaanana nakintu kyonna mu bitonde bye. Kunsonga 

eno Allah y’agamba.
مِيعُ ٱلۡۡبَصِيُر ١١ ﴾]سورة الشورى: 11[. ءۖٞ وَهُوَ ٱلسَّ قال تعالى: ﴿لَيۡسَ كَمِثۡلهِۦِ شََيۡ

(Tewali kintu (na kimu) kimufaanana mu mannya ge n’ebitendo bye; 

Naye Awulira oluwulira era Alaba olulaba okwenkomeredde). Mu 

bigambo bye Nabbi Muhammadi (s.a.w) yagamba bwaati:

قال رسول S:  (ينزلُ اللهُ كلَّ ليلةٍ إلى السماءِ الدنيا ينزل نزولّ يليق بجلَاله، لاّ 

يشبه أحدا من مخلوقاته( رواه مسلم.

 Allah akka buli kiro ku ggulu erisooka. (Akka Allah okukka)

 okujjuvu okw’ekitiibwa okweyawulidde Ye yekka, nga tekufaanana

(kukka kwa kitonde kyonna mu bitonde bye

E:10 Abaffe Katonda Aliruddawa(?

O:10 Katonda ali waggulu w’amagulu omusanvu ku Namulondo Ye, Allah 

y’agamba:

قال تعالى: ﴿ٱلرَّحۡمَنُٰ عََلَىَ ٱلۡعَرۡشِ ٱسۡتَوَىٰ ٥ ﴾]سورة طه:5[.

Katonda Omusaasizi, Atebenkedde ku Al-Arushi ye wa ggulu (Ku 

Namulondo Ye, olutebenkera olujjuvu olusaanidde Ye olw’ekitiibwa).

E:11 Abaffe Katonda Ali wamu naffe abantu )ebitonde(?

O:11 Allah Ali wamu naffe nga tutegeeza okuwulira kwe n’okulaba kwe 

wamu n’okumanya kwe naye Ye Ali waggulu wa magulu omusanvu, 

Allah y’agamba Musa ne Haruna:
رَىٰ ٤٦﴾ ]سورة طه:46[.

َ
سۡمَعُ وَأ

َ
قال تعالى: ﴿قاَلَ لََّا تََخَافَاۖٓ إنَِّنِِي مَعَكُمَآ أ

((Katonda) n’agamba nti: Temutya. Mazima Nze Ndi wamu 

nammwe, Mpulira era Ndaba (buli kintu). Nabbi (s.a.w) 

n’agamba:

قال النبي S: )إنَّكُمْ تدَْعُونَ سَمِيعًا قَرِيبًا، وَهو معكُمْ( رواه مسلم.

(Mazima mukimanye nti Allah gwe musaba Awulira, era okuwulira 

kwe kuli kumpi nnyo, Ali wamu nammwe mu 

mbeera eyo)

E:12 Mugaso ki omukulu oguli mu kwaawula Allah mu

kusinzibwaakwe )Twuhiidi(?
O:12 Omugaso gwa Tawuhiidi kwe kuwona ebibonerezo bya Allah ku 

lunaku lw’enkomerero, n’okufuna obulunngamu Mu bulamu by’ensi 

eno wamu n’okusonyiyibwa ebiba by’atusobako mu kunyiiza Katonda 

Ow’ekitiibwa kunsonga eno Allah Yagamba:
مۡنُ وَهُم 

َ
وْلَٰٓئكَِ لهَُمُ ٱلۡۡأ

ُ
ِينَ ءَامَنُواْ وَلمَۡ يلَۡبسُِوٓاْ إيِمَنَٰهُم بظُِلۡمٍ أ قال تعالى: ﴿اٱلَّذَّ

هۡتَدُونَ ٨٢﴾ ]سورة الأنعام: 82[. مُّ
(Abo abakkiriza ne batatabula bukkiriza bwabwe na bulyazaamaanyi, 

abo be balina okuwona (era) nabo be balunngamu). Obulyazaamaanyi 

obutegeezebwa mu ayati eno ye Shiriki (okugeza ng’okusamira). Ate 

Nabbi (s.a.w) y’agamba:

قال رسول S: )حق العباد على الله ألا يعذب من لا يشرك به شيئاً( متفق عليه.

(Obuvunanyizibwa bwa Allah eri ebitonde bye,butabonereza yenna 

ataamugattako kintu kirala kyonna mu kusinzibwa kwe).

Obukwakkulizo bwa Ibaada )okusinza(.

E:13 Bwebuliwa obukwakkulizo bwa Ibaada?

O:13 1. Okukkiriza Allah wamu n’okumwawula mu kusinzibwa kwe, Allah 

y’agamba:
تُٰ ٱلۡفِرۡدَوۡسِ نزُُلًَّا  لٰحَِتِٰ كََانتَۡ لهَُمۡ جَنَّ ِينَ ءَامَنُواْ وعََمِلوُاْ ٱلصَّ قال تعالى: ﴿إنَِّ ٱلَّذَّ

١٠٧﴾ ]سورة الكهف 107[.

(Mazima abo abakkiriza ne bakola emirimu emirungi, yali Ejjana Al-

Firdausi ku bo nga kye kifo kyabwe (mwe  balitebenkerera). 

Nabbi (s.a.w) yagamba:

قال النبي S: )قل آمنت بالله فاستقم( رواه مسلم.

(Gamba nti nzikirizza Allah, oluvannyuma otereere ku

mateeka ga Allah).

2. Okukola omulimu ku lwa Allah nga teguliimu kabandabe

oba kabampulire, Allah yagamba:
ُ ٱلّدِينَ ٢﴾]سورة  َ مُُخۡلصِٗا لَّهَّ نزَلۡۡنآَ إلَِِيۡكَ ٱلۡكِتَبَٰ بٱِلۡۡحَقِّ فَٱعۡبُدِ ٱلِلَّهَّ

َ
آ أ قال تعالى: ﴿إِنَّ

الزمر : 2[.

Musinze Allah nga mukola emirimu ku lu lwe, era mugenderera ku 

siimisa Ye mu ddiini).

3. Omulimu ogwo gulina kukolebwa nga Nabbi bwe yayigiriza oba 

bwe yasomesa. Allah Yagamba:
ْۚ ٧﴾]سورة الحشر:  قال تعالى:﴿وَمَآ ءَاتىَكُٰمُ ٱلرَّسُولُ فَخُذُوهُ وَمَا نَهَىكُٰمۡ عَنۡهُ فَٱنتَهُوا

 .]7

(N’ekyo kyonna omubaka (kye yabaleetera oba ky’abawa), 

mukitwalenga N’ekyo ky’abagaananga, mukirekengayo

 (mukyewalenga). Mutyenga Allah. Era mumanye alina 

ebibonerezo ebiyitirivu). Nabbi (s.a.w) n’agamba:

قال النبي S: )من عمل عملاً ليس عليه أمرنا فهو رد(( متفق عليه).

Yenna akola omulimu gwonna nga teguliiko njigiriza yaffe(

(teguli kunkola ya busiraamu), gumuddizibwa).

E:1

SHIRIKI OMUNENE

Zambi ki erisinga obunene ewa Allah?

O:1 Ezambi erisinga obunene n’obubi mu maaso ga Allah, kwe

 kumugattako n’ekintu ekirala nga tumusinza, oba okusinza

 ekintu ekirala, nga abagenda mu iluminati nga basinza era ne basaba 

emizimu na Majjini, abasamira, abagamba nti yesu ye Katonda oba 

mwana wa Katonda n’ebirala. Allah Yagamba:
كَ لَظُلۡمٌ  ۡ ِۖ إنَِّ ٱلشِّّرِ قال تعالى: ﴿وَإِذۡ قاَلَ لُقۡمَنُٰ لِِٱبنۡهِۦِ وَهُوَ يعَِظُهُۥ يَبُٰنَِيَّ لََّا تشُِّۡركِۡ بٱِلِلَّهَّ

عَظِيمٞ ١٣﴾ ]سورة لقمان: 13[.
(Era (jjukira) mu kiseera Luqmaan bwe yagamba mutabani we, nga 

naye amubuulirira: Owange Mutabani wange! Togattanga ku Katonda 

ekintu ekirala mu kusinzibwa kwe. Mazima okugatta ku Katonda 

ekintu ekirala bulyazaamaanyi obunene (obw’ensusso).

ا وهو  نبِْ عِنْدَ اللَّهِ أكْبََر؟ُ قالَ: أنْ تجَْعَلَ لِلَّهِ نِدًّ سُئِلَ- رسَولُ اللَّهِ S: )أيُّ الذَّ

خَلَقَكَ( متفق عليه.

Nabbi (s.a.w) bwe yabuuzibwa ekyonoono ekisinga obubiewa Katonda, 

yayanukula n’agamba: (Kwe kugatta kuKatonda

ekintu ekirala ekitali Ye ng’ate Yakutonda). Gambanga

okusaba emikisa ew’ekitonde ekirala n’olekawoKatonda wo ng’ate 

yakutonda, n’okusaba okutasibwaokuva eri abafu oba ng’ate tebaliiwo.

E:2 Shiriki omunene y’aliwa?

O:2 Shiriki omunene kwe kusinza n’okusaba ekitali Katonda owa waggulu 

Allah ow’ekitiibwa, gamba nga okusaba ekyetaago oba emikisa 

ew’abantu aberanga ku marediyo ne ttivi nti bagaba emikisa, awonno 

oba ogudde mu shiriki omunene, kubanga Allah Yennannyini kugaba 

bintu bino. Waliwo n’abantu abasaba amalaalo g’abajajja bwe abaafa 

oba abalala bonna nga babasaba obuyambi n’okujjawo ebizibu byabwe, 

n’ono aba shiriki omunene. Allah yagamba:
َ وَلََّا تشُِّۡرِكُواْ بهِۦِ شَيۡ ٔٗاۖ  ٣٦﴾ ]سورة النساء: 36[. قال تعالى:﴿۞وَٱعۡبُدُواْ ٱلِلَّهَّ

(Musinze Allah era temumugattako kirala kyonna).

E:3 Abaffe abantu b’omulembe guno ogwa Nabbi Muhammadi

(s.a.w) basobola okugwa mushiriki?

O:3 Iyye, abantu abamu mu beeyita abagoberezi ba Nabbi 

Muhammadi (s.a.w) basobola okukola oba okugwa mu shiriki. 

kunsonga eno Allah Y’agamba:

شِّۡرِكُونَ ١٠٦﴾ ]سورة يوسف :106[. ِ إلَِّاَّ وَهُم مُّ كۡثََرهُُم بٱِلِلَّهَّ
َ
قال تعالى: ﴿وَمَا يؤُۡمِنُ أ

(Abasinga obungi mu bantu tebakkiriza Katonda okugyako nga 

bamugattako mu kusinzibwaakwe). Ate Nabbi (s.a.w) y’agamba:

وقال رسول الله S: )لا تقومُ الساعةَ حتى تلحق قبائلٌ من أمّتي بالمشركيَن ، 

وحتى يُعْبَدَوا الأوثانُ( صحيح رواه الترمذي. 

(Enkomerero terituuka okugyako ebimu ku bika by’omulembe 

guno byeegasse ku Bashiriku, okugeza ng’abasamize, abeelaguza 

n’abafaanana ng’abo).

E:4 Kiramulwa kitya okukoowoola n’okusaba amalaalo

g’abantu abaafa, n’okusaba ebintu ebitalabika?
O:4 Okukoowoola n’okusaba ebintu bino Shiriki omunene, era

abikola aba agasse ku Allah n’ekintu ekirala, Allah Yagamba:
كَ فَإنِْ فَعَلتَْ فَإنَِّكَ إذًِا  ِ مَا لََّا يَنفَْعُكَ وَلََّا يضَُُرُّ قال تعالى: ﴿وَلََّا تدَْعُ مِنْ دُونِ الِلَّهَّ

المِِيَن ١٠٦﴾]سورة يونس :106[. مِنَ الظَّ
(Era tosabanga ekyo ekitali Katonda – Ekyo ekitasobola ku 

kugasa wadde okukukosa, bw’onooba nga okikoze ekyo mazima ggwe 

ojja kuba ow’omu balyazaamaanyi). Abalyazaamaanyi be bashiriku 

abategeezebwa mu Ayat eno. Ate Nabbi (s.a.w) 

yagamba:

ا دَخَلَ النَّارَ( رواه البخاري. وقال النبي S: )مَن مَاتَ وهْوَ يَدْعُو مِن دُونِ اللَّهِ نِدًّ

(Yenna atuukibwaako okufa ng’abadde asinza oba asaba ekitali Allah, 

butereevu wa kuyingira muliro bw’afa nga teyeenenyezza wa Katonda 

we).

Egimu ku miteeko gya Shiriki Omunene

E:5 Abaffe okusaba kusinza?

O:5 Iyye, okusaba kuba kusinsa, Allah yagamba:
ونَ عَنْ عِبَادَتِِي  ِينَ يسَْتَكْبِِرُ سْتَجِبْ لَكُمْ إنَِّ الَّذَّ

َ
قال تعالى: ﴿وَقاَلَ رَبُّكُمُ ادْعُونِِي أ

سَيَدْخُلوُنَ جَهَنَّمَ دَاخِرِينَ ٦٠﴾ ]سورة غافر: 60[.
(Mukama Katonda Omulezi wammwe y’agamba nti: Munsabe 

nja kubaanukula (okusaba kwamwe): Mazima abo abeekuliza ku 

kunsinza, bagenda kuyingira omuliro Jahannamu nga baswaavu era 

nga banyoomoofu). Nabbi (s.a.w) y’agamba:

قال النبي S: )الدعاء هو العبادة( رواه أحمد . وقال الترمذى : حسن صحيح. 

(Okusaba kusinza nakwo).

E:6 Abaffe abantu abafu muntaana zabwe bawulira okusaba

kw’abantu nga babasaba era nga babakoowoola?
O:6 Nedda, abafu tebawulira kusaba kw’abantu, era ababasaba

bakikola munsobi. Allah Yagamba:
قال تعالى: ﴿إنِكََّ لََّا تسُْمِعُ المَْوْتََىٰ ٨٠﴾ ]سورة النمل:80[.

ن فِِي القُْبُورِ ٢٢﴾ ]سورة فاطر:22[. نتَ بمُِسْمِعٍ مَّ
َ
قال تعالى:﴿وَمَا أ

(Mazima gwe toyinza kuwuliza bafu) (Toli ggwe (Nnabbi

Muhammadi) wa kuwuliza abo abali mu ntaana okugyako 

Allah nga Ayagadde).

E:7 Abaffe kikkirizibwa okusaba okutaasibwa n’obuyambi eri

abafu naabo abataliiwo?

O:7 Nedda, tetukkirizibwa kubasaba buyambi wadde

okutaasibwa gye bali, Allah y’agamba:
مْواتٌ 

َ
ِ لا يَخلُْقُونَ شَيئًْا وَهُمْ يُخلَْقُونَ ٢٠أ َّذِينَ يدَْعُونَ مِنْ دُونِ اللَّهَّ قال تعالى: ﴿وَال

يَّانَ يُبعَْثُونَ ٢١﴾ ]سورة النحل : 21/20[.
َ
حْياء وَما يشَْعُرُونَ أ

َ
غَيرُْ أ

 N’abo abasaba ebyo ebitali Katonda (Ebyo bye basaba) tebiyinza)

 kutonda kintu kyonna, nabyo byatondebwa butondebwa bifu, ssi

.(bilamu. Era tebamanyi ddi lwe balizuukizibwa
قال تعالى: ﴿إذِْ تسَْتَغيِثُونَ رَبَّكُمْ فَاسْتَجَابَ لكَُمْ ٩﴾]سورة الانفال:9[.

(Jjukira mu kiseera bwe mwakoowoola Omutonzi wammwe 

okubadduukirira N’abaanukula). Ate Nabbi (s.a.w) yasabanga mu 

dduwa ze ng’agamba nti:

كان من أدعيته S: )يا حي يا قيُّوم برحمتك أستغيث( حسن رواه الترمذي.

(Owange (Allah) Omulamu, Eyeeyimirizaawo era Ayimiridde 

okulabirira ebitonde (Aliwo emirembe ne mirembe), okusaasira kwo 

kwempajagira).

E:8 Kikkirizibwa okusaba obuyambi ekintu kyonna nga ssi Allah 

Omutonzi owa waggulu?

O:8 Nedda, tekikkirizibwa, Allah Yatugamba:
قال تعالى: ﴿إيِاَّكَ نَعْبُدُ وَإِياَّكَ نسَْتَعِينُ ٥﴾ ]سورة الفاتحة : 5[.

(Ggwe wekka gwe tusinza, era Ggwe wekka Gwe tusaba 

obuyambi). N’ekigambo kya Nabbi (s.a.w) ekigamba:

وقول النبي S: )إذا سألت فاسأل الله ، وإذا استعنت فاستعن بالله( حسن 

صحيح رواه الترمذي.

(Bw’osabanga  sabanga Allah Yekka, bw’oba nekyoyagala 

okukuyamba, saba Allah).

E:9 Abaffe, tukkirizibwa okweyambisa abantu abalamu ne

babeerako kyebatuyamba?
O:9 Iyye, kituufu basobola okutuyamba, naye mw’ebyo bye

 bayinako obusobozi, gamba nga mukwaano gwo okukuwola sente 

nga azirina n’ebiringa ebyo, amakulu ebintu ebimanyikiddwa, naye 

okukoowoola abafu, nokugenda ewa basamize n’abaeranga ku mativvi 

ne ku radiyo nti bagaba emikisa oba obugagga oba nti bakujjako 

ebisiraani, bino bikolwa bikyaamu, kubanga ebyo bisabibwa Alla Yekka. 

Wabula mukwaano gwo okukuwa sukaali, omunnyo oba okukuwola 

ekintu kyonna ng’akirina, tekirina buzibu, era kiba munkolagana 

ennungi Allah gye yayogerako nti:
قْوَى ٢﴾ ]سورة المائدة: 2[. قال تعالى: ﴿وَتَعَاوَنوُا علَىَ البْرِِّ وَالتَّ

)Muyambaganenga mu kukola bulungi n’okutya Katonda(. Ate 

Nabbi )s.a.w( y’agamba:

وقال رسول الله S: )والله في عون العبد ما كان العبد في عون أخيه( رواه مسلم.

(Allah ayamba omuddu we, ebbanga ly’amala nga naye

 abeereddewo munne).

E:10 Abaffe, Kikkirizibwa okweyama ku lw’ekintu kyonna nga si 

Allah?
O:10 Nedda, tekikkirizibwa kweyama okugyako eri Allah Yekka, Allah 

Y’agamba:

رًا ٣٥﴾ ]سورة ال عمران :35[ قال تعالى: ﴿رَبِّ إنِيِّ نذََرتُْ لكََ مَا فيِ بَطْنيِ مُحَرَّ

Ayi Mukama wange! Nneeyamye ku Lulwo ekyo ekiri mu lubuto 

lwange kibeere nga kiri ku Lulwo). N’ekigambo kya Nabbi (s.a.w) 

ekigamba:

وقول النبي S: )مَن نذََرَ أنْ يطُيعَ اللهَ فلْيُطِعْهُ، ومَن نذََرَ أنْ يعَصيَهُ فلا يعَصِهِ( 

رواه البخاري.

(Yenna eyeeyama okugondera Allah, akikole, ate eyeeyema 

okumugyeemera, takikolanga akireke).
E:11 Abaffe kikkirizibwa okusala ekisolo ku lw’ekintu kyonna nga si 

Allah?
O:11 Nedda, tekikkirizibwa kusala kisolo kyonna okujjako nga 

kisalibwa ku lwa Allah, Allah Yagamba:
ِّكَ وَانْحَرْ ٢﴾]سورة الكوثر: 2[. قال تعالى: ﴿فَصَلِّ لرَِب

(saala esswala ku lwa Mukama Katonda wo, era osale

(ebisolo ku lwa Mukamawo).

Nabbi (s.a.w) yagamba:

قال النبي S: )لعن الله من ذبح لغير الله( رواه مسلم. 

(Yagoba mu kusaasira kwe Allah yenna asala ekisolo ku lw’ekitali Ye)

E:12 Kikkirizibwa okwetooloola amalaalo g’entaana

 olw’okusembera gyegali oba okufuna obulungi bwonna?
O:12 Nedda, tetwetooloola kintu kyonna okujjako Kaaba ya Allah eri e 

Makkah, Allah yagamba:
فوُا باِلبَْيتِْ العَْتيِقِ ٢٧﴾ }سورة الحج : 29{. وَّ قال تعالى: ﴿وَليَْطَّ

(Era betooloole Ennyumba Enkadde (Al-Kaaba).

Nabbi (s.a.w) yagamba:

قال النبي S: )مَن طافَ بالبيتِ وصلىَّ رَكعتَيِن كانَ كعتقِ رقبةٍ( صحيح رواه ابن 

ماجة.

(Yenna eyetooloola Kaaba emirundi musanvu, n’asaala Raaka bbiri , 

afuna empeera nga ezooyo atadde omuddu omu).

E:13 Eddogo liramulwa litya mu busiraamu?

O:13 Eddogo liri mu bikolwa eby’obukaafiiri, era omuntu alikola taba 

musiraamu mpozzi nga yenenyezza, Allah Y’agamba:
حْرَ ١٠٢﴾]سورةالبقرة :  اسَ السِّ يَاطِينَ كَفَرُوا يُعَلّمُِونَ النَّ قال تعالى: ﴿وَلَكِٰنَّ الشَّ

.]102

 Naye sitaane ze zaakaafuwala, zezaayigiriza)

Abayudaayaeddogo). Ayat eno Allah Yali Azzaayo 

okuwaayirizakw’abayudaaya eri Sulaimaani nti yakolanga

eddogo,atenga eddogo bukaafiiri, Allay n’atutegeeza nti

Sitaanizezaakolanga eddogo.Nabbi (s.a.w) y’agamba:

قال النبي S: )اجتنبوا السبع الموبقات: الشرك بالله والسحر... ( رواه مسلم. 

(Mwewale amazambi omusanvu agazikiriza: Okugatta ku Allah 

n’ekintu ekirala (okukola Shiriki), Eddogo...).

E:14 Abaffe tukakasa Abalaguzi nti bamanyi ebyekweese?

O:14 Tetukkirizibwa kubakakasa, olw’ekigambo kya Allah ekigamba:

ُ وَمَا يشَْعُرُونَ  َّا اللَّهَّ رضِْ الغَْيبَْ إلِ
َ
مَاوَاتِ وَالأْ لقوله تعالى: ﴿قُلْ لاَ يَعْلَمُ مَنْ فيِ السَّ

يَّانَ يُبعَْثُون٦٥َ ﴾]سورة النمل: 65[.
َ
أ

(Bagambe (Ggwe Muhammadi) nti: Tewali amanyi Byekweese mu 

ggulu ne munsi okugyako Katonda; era tebamanyi kiseera ki lwe 

balizuukira. Ate Nabbi (s.a.w) y’agamba:

 )S من أتى كاهنا فصدقه بما يقول فقد كفر بما أنزل على محمد( :S وقال النبي

رواه أبو داود.

(Omuntu yenna agenda e w’omulaguzi, nakkiriza bya mugambye 

nti mazima, aba awakanyizza obubaka bwonna obwassibwa ku 

Muhammadi).



23

E:15 Waliyo amanyi ebyeewala ebitalabikako oba ebyekweesa,

gamba nga okumanya ebinaabaawo mu maaso?
O:15 Nedda, tewali n’omu abimanyi, okugyako Allah gwe

Yamanyisaako ebimu mu ba Nabbi (Ababaka) Be, Allah Yagamba:
حَدًا إلِا مَنِ ارْتضََي مِنْ رسَُولٍ ٢٦﴾ 

َ
قال تعالى: ﴿عاَلمُِ الغَْيبِْ فلَا يُظْهِرُ علَىَ غَيبْهِِ أ

]سورة الجن :26[. 

(Katonda yekka y’Amanyi Eby’ewala Ebitalabikako, tewali n’omu 

gw’abikkulirako okugyako oyo gwaaba asiimye mu Babaka be). Nabbi 

(s.a.w) y’agamba:

قال النبي S: )لا يعلم الغيب إِلا الله( حسن رواه الطبراني.

(Tewali amanyi byekweese ebitalabikako okugyako Allah).

E:16 Abaffe, tukkirizibwa okwambala eyirizi okugeza nga

 akakomo oba ebituttwa mu biwato ne kumikono oba ekifo 

kyonna, olw’okunoonya obujjanjabi oba okuwona endwadde 

ez’ejawulo.?
O:16 Nedda, tetukkirizibwa ku byambala, olw’ekigambo kya Allah 

ekigamba:
َّا هُوَ وَإِن يَمْسَسْكَ بِخَيرٍْ  ُ بضُِرٍّ فَلاَ كَاشِفَ لهَُ إلِ لقوله تعالى: ﴿وَإِن يَمْسَسْكَ اللَّهَّ

فَهُوَ علَىَٰ كُلِّ شَيْءٍ قَدِيرٌ ١٧﴾ ]سورة الانعام: 17[.
(Bw’aba Allah Asazeewo obuzibu bwonna okukutuukako, tewali ayinza 

kubugyawo okugyako Ye…) 

N’ekigambo kya Nabbi (s.a.w) ng’agamba omu ku baswahaba eyali 

yeesibye akakomo ng’akakkiririzaamu nti kawonya emu ku ndwadde 

ezaali zikwaata abasajja:

وقول النبي S لأحد الصحابة حينما رآه واضعا حرزا في يده فأمره بنزعه قائلا: 

)انزعها فإنها لا تزَيدك إلا وَهْنًا؛ فإنك لو مُتَّ وهي عليك ما أفلحت أبدًا( صحيح 

رواه الحاكم وصححه ووافقه الذهبي.

(Mazima ako k’oyambadde tekalina ky’ekakwongerako okugyako 

bulwadde nabunafu, era ka ggyeeko mangu ku mukono gwo; kubanga 

singa okufa kukutuukako nga oli mu mbeera eyo,

toliwona wadde okwesiima nakamu).

E:17 Tukkirizibwa okusiba eyirizi okugeza nga ebituttwa ku 

bisolo oba ku bifo ebirala byonna olw’okutangira ebiiso ebibi 

eby’abantu?
O:17 Nedda, tetukkirizibwa kukikola ekyo, olw’ekigambo kya Alaah 

ekigamba:
َّا هُوَ ١٠٧﴾]سورة يونس  ُ بضُِرٍّ فَلاَ كَاشِفَ لهَُ إلِ ولقول الله تعالى: ﴿وَإِن يَمْسَسْكَ اللَّهَّ

 .]107

(Bw’aba Allah Asazeewo obuzibu bwonna okukutuukako, tewali 

ayinza kubugyawo okugyako Ye…) Nabbi (s.a.w) yagamba:

وقال النبي S: )من علق تميمة فقد أشرك( صحيح رواه أحمد.

(Yenna asiba eyirizi ng’agikkiririzaamu nti erina obulungi

 bw’ereeta mu kifo kyonna oba nti etangira ekibi kyonna, aba agasse 

ku Allah n’ekintu ekirala).

E:18 Abaffe, kiramulwa kitya okukozesa oba okukolera ku 

ssemateeka akolebwa abantu )constitutions( oba amateeka 

gonna nga si mateeka ga Ddiini busiraamu?

O:18 Okukolera ku ssemateeka oyo, nannyini kukola kino aba ava mu 

busiraamu kasita akakasa mu mutima gwe nti ssemateeka ono 

asinga (oba yenkana) ennamula y’Obusiraamu Oba nti enteekateeka 

y’ennamula y’Obusiraamu tetuukagana na kyasa kino ekya abiri! 

Oba nti enteekateeka y’Obusiraamu y’ensonga evaako Abasiraamu 

okusigalira emabega. Oba nti enteekateeka y’Obusiraamu ekoma ku 

nkolagana y’omuntu ne Katonda we naye tegwanidde kuyingizibwa mu 

mbeera z’obulamu ezisigadde (ng’ez’ebyobufuzi, eby’enfuna, obulamuzi 

obufumbo, n’ebiringa ebyo. Kunsonga eno Allah y’agamba:
ولَئٰكَِ هُمُ الكَْافرُِونَ﴾ ]سورة المائدة 

ُ
ُ فَأ نزَْلَ اللَّهَّ

َ
كذلك قال تعالى: ﴿وَمَنْ لمَْ يَحكُْمْ بمَِا أ

 .]44:

(N’omuntu atalamuzaa n’ebyo Katonda bye Yassa; nabo be bawakanyi 

(abatakkiriza) abamenyi b’amateeka). Nabbi (s.a.w) yagamba:

 قال S: )وما لم تحكم أئمتهم بكتاب الله ويتخيروا مما أنزل الله إلا جعل الله 

بأسهم بينهم( حسن رواه ابن ماجه وغيره.

(Ebbanga abakulembeze babwe lye banaamala nga tebalamuza kitabo 

kya Allah nga balondamu ebimu ebirala nebabireka, okugyako Allah 

ng’ateekawo wakati wabwe bokka na bokka obulabe).

E:19 Tuzzaayo tutya ekibuuzo Sitaani ky’eyinza okukuleetera

nga ekulabankanya nti: ani yatonda Allah?
O:19 Sitaane bwe buzaabuza omu mu mmwe n’ekibuuzo ekyo,

 asabenga Allah Akimukingirize, Allah Yagamba:
مِيعُ العَْليِمُ  يطَْانِ نزَْغٌ فَاسْتَعِذْ باِللَّهَّ إنَِّهُ هُوَ السَّ ا يَنزْغََنَّكَ مِنَ الشَّ قال تعالى: ﴿وَإِمَّ

٣٦﴾]سورة فصلت :36[.
 Naye bwe kibanga kikulabankanyizza (Ggwe) okuva eri Sitaane)  

 ekirabankanya (kyonna, amangu ago) weekingirize ne Katonda

 (ogambe nti: Audhu Billahi Minash-Shaitaani Rajiim). Mazima

 Ye Awulira, Amanyi). Ate Nabbi (s.a.w) y’atuyigiriza okulwanyisa

:okulabankanya kwa Sitaane nti tusomenga edduwa eno

علمنا النبي S إذا جاء السواس من الشيطان أن نقول: )آمنت بالله ، لم يلد، 

ولم يولد، ولم يكن له كفوا أحد( ثم لِيَتْفُلْ عن يَسَارهِِ ثلاثاً ولْيَسْتَعِذْ من الشيطانِ 

ولينته، فإن ورسوله، الله أحد، الله الصمد ذلك يذهب عنه( وهذه خلاصة 

الأحاديث الصحيحة الواردة فى البخاري ومسلم أحمد وأبي دواد.

“Amantu Billah, Lam yalidi wa walam yuulad, walam yakun lahu kufuwan 

ahadun”. (Nzikirizza Allah n’omubaka we, Katonda ayeesigamirwa, 

Tazaalibwa, era tewali kyenkana Naye n’ekimu). Oluvannyuma afujja 

ku ludda lwe olwa kkono emirundi esatu, oluvannyma yekingiriza 

sitaane obubi bwe, ekyo ekimujjira mu birowoozo kiba kijja kugenda.
E:20 Bubi ki obuva mu kukola shiriki omunene gamba nga 

obusamize?
O:20 Shiriki omunene aviirako omuntu okuyingira omuliro lubeerera na 

lubeerera ku lunaku lwenkomerero. Nabbi (S.A.W) Y’agamba:

قال النبي S: )من لقي الله يشرك به شيئا دخل النار( رواه مسلم.

(Yenna an’asisinkana Allah nga yamugattako n’ekintu ekirala, 

ajjakuyingira omuliro), Tusaba Allah Atutaase.

E:21 Abaffe, omuntu ayinza okuganyurwa mu mirimu gye emirungi 

gy’akola ng’ate bwakola ne shiriki?
O:21 Nedda, emirimu emirungi tagifunamu kalungi wadde nakamu 

ebbanga ly’amala ng’akola Shiriki, olw’ekigambo kya Allah 

ng’Atunyumiriza ku Bannabbi ekigamba:
شْرَكُوا لحَبَطَِ عَنهُْمْ مَا كَانوُا يَعْمَلوُنَ ٨٨﴾ ]سورة 

َ
يقول الله تعالى عن الأنبياء: ﴿وَلوَْ أ

الانعام 88[.

(Singa baagatta ku Katonda ekintu ekirala, byandibonoonekedde ebyo 

(byonna) bye baali bakola). Nabbi (s.a.w) yagamba nti Allah Yagamba:

قال النبي S في الحديث القدسي: ) أنا أغنى الشركاء عن الشرك ، من عمل عملا 

أشرك فيه معي غيري تركته وشركه ( رواه مسلم.

(Nze ndi mugagga sirina bwetaavu bwa kungattako wadde 

obwegassibwonna, oyo yenna akola omulimu nangattako mugwo 

ekintu ekirala kyonna ngumulekera nekyo kyabangasseeko…).

SHIRIKI OMUTONO
E:1 Shiriki omutono y’aliwa?

O:1 Shiriki omutono ye Kabandabe, Allah Y’agamba:
قال تعالى: ﴿فَمَنْ كَانَ يرَجُْو لقَِاءَ رَبّهِِ فَليَْعْمَلْ عَمَلاً صَالِحاً وَلاَ يشُْركِْ بعِِبَادَةِ رَبّهِِ 

حَدًا ١١٠﴾ ]سورة الكهف 110[.
َ
أ

(N’omuntu (yenna) asuubira okusisinkana Mukama we, ateekwa 

akole emirimu emirongoofu, era tagattanga mu kusinza Mukama we 

ekintu kyonna). Nabbi (s.a.w) yagamba:

كُ الأصْغَرُ(صحيح رواه أحمد.  قال النبي S: )إنَّ أخْوَفَ ما أخافُ عليكم الشرِّ

(Mazima ekisinga okutiibwa era kyensinga okubatiisa gye muli ye 

Shiriki omutono, okugeza nga kabandabe). Era ne mu Shiriki omutono 

ky’ekigambo ky’omusajja oba omukyala ekigamba:

ومن صور الشرك الأصغر قول الرجل أو المرأة: )لولّا الله وفلان أو ما شاء الله 

وشئت(.

(Singa tabadde Allah ne gundi, oba Allah Bw’anaaba Ayagadde naawe 

n’oyagala). Nabbi (s.a.w) yagamba:

قال النبي S: )لا تقولوا: ما شاء الله وشاء فلان، ولكن قولوا: ما شاء الله، ثم شاء 

فلان(.

(Temugambanga nti Allah bw’anaaba Ayagadde ne gundi n’ayagala, 

wabula mugambenga: Allah bw’anaaba Ayagadde oluvannyuma ne 

gundi n’ayagala).

E:2 Abaffe, Kikkirizibwa okulayira ekitali Allah?

O:2 Tekikkirizibwa kulayira ekintu kyonna ekitali Allah, Allah Yagamba:
 ٧﴾ ]سورة التغابن :7[. 

قال تعالى: ﴿قُلْ بلَىَٰ وَرَبيِّ لتَُبعَْثنَُّ

 Ndayidde Mukama Katonda wange ddala mazima mugenda)

 kuzuukizibwa). Ayati eno eraga nti Allah ya layirwa ku buli nsonga

 yonna, na bwe kityo Yalagira Nabbi we alayire Ye Yekka kunsonga

:y’okuzuukira. Nabbi (s.a.w) yagamba

قال النبي S: )من حلف بغير الله فقد أشرك( صحيح رواه أحمد.

(Yenna alayira ekitali Allah aba akoze shiriki). Era Nabbi (s.a.w 

n’agamba:

وقال النبيS: )فَمَن كان حَالِفا فَلْيَحْلِف بِالله أو لِيَصْمُت( متفق عليه. 

(Omuntu yenna alayira, alayirenga Allah oba asirike talayira).

OKUYITA MU KINTU NG’OSABA N’OKUSABA

 OKUWOLEREZEBWA
E:1 Makubo ki getuyitamu bwe tuba tusembera eri Allah?

O:1 Okusembera eri Allah kwa miteeko ebiri, ogukkirizibwa 

n’ogutakkirizibwa.
)1(: Ogwa kkirizibwa era ogulina okukolebwa kwe kusembera ewaAllah 

n’amannya n’ebitendo bye, n’okukola emirimu emirungi. Allah 

Yagamaba:
سْمَاءُ الحْسُْنَيٰ فَادْعُوهُ بهَِا ١٨٠﴾ ]سورة الأعرف :180[.

َ
ِ الأْ قال تعالى: ﴿وَلِلَّهَّ

(Ne Katonda Alina Amannya amalungi, Kale mugamusabise (nga 

musembera gyaali). Era Allah Yagamba:
َ وَابْتَغُوا إلِيَْهِ الوْسَِيلَةَ وجََاهدُِوا فيِ سَبيِلهِِ  َّذِينَ مَنُوا اتَّقُوا اللَّهَّ هَا ال يُّ

َ
قال تعالى: ﴿ياَ أ

٣٥﴾]سورة المائدة:35[. 
(Abange mmwe abakkiriza! Mutye Katonda, era munoonye ekkubo 

erituuka gy’Ali, (musembere gy’Ali nga mu mugondera n’okukola 

By’Asiima). Nabbi (s.a.w) yagambanga ng’asaba edduwa:

كان من أدعيته S: )أسألك بكل اسم هو لك( صحيح رواه أحمد.

(Nkusaba Allah nga nkozesa buli linnya eriryo
)2(: Ogwa gaanibwa: Kwe kusaba abantu abafu mbunno bakutuusize 

edduwayo oba okusaba kwo ewa Katonda nga abasinga obungi bwe 

bakola ebiseera bino. Allah Yagamba:
كَ فَإنِ فَعَلتَْ فَإنَِّكَ إذًِا  ِ مَا لاَ ينَفَعُكَ وَلاَ يضَُرُّ قال تعالى: ﴿وَلاَ تدَْعُ مِن دُونِ اللَّهَّ

المِِينَ ١٠٦﴾ ]سورة يونس :106[. مِّنَ الظَّ
(Era tosabanga ekyo ekitali Katonda - Ekyo ekitakugasa era 

ekitakuleetera kabi, (wadde akalungi) bw’onooba nga okikoze ekyo 

mazima ggwe ojja kuba ow’omu balyazaamaanyi).

Naye ate okusembera ewa Allah n’ekitiibwa kya Nabbi (s.a.w) nga 

abamu bwe bakola nga batuuse e Madiinah, oba mu mbeera yonna, 

nga okugamba nti: owange Katonda wange nkusaba nga nkozesa 

ekitiibwa kya Nabbi (s.a.w) omponye obulwadde. Bino byonna biba 

tebikkirizibwa era kuba kugunja mu ddiini; kubanga Baswahaba ba 

Nabbi (s.a.w) tebakikolangako.

Ekirala Umar bun khattwaab yasaba Abbasi bun Abdul Mutwalib nga 

mulamu abasabire edduwa enkuba etonnye, nga Nabbi (s.a.w) bwe 

yakikolanga ng’akyaali mulamu; kubanga tewali swahaba yasaba Nabbi 

(s.a.w) nga amaze okufa kintu nakimu, era abakola kino ku mulembe 

guno baba bakyaamu, era kino kiviirako abantu okukola shiriki nga 

basaba abantu abafu olw’ensonga nti baali balongoofu, mu mbeera 

eno nebabasaba okubatuusiza ebyetaago byaabwe ewa Katonda. Bino 

byonna bikyaamu tusaba Allah Abitukingirize.

E:2 Omuntu asaba edduwa, yandyetaaze ekintu ekigituusa ewa 

Allah?
O:2 Nedda, edduwa teyetaagisa kintu kyonna oba omuntu 

okugimutuusiza ewa Allah, kunsonga eno Allah Yagamba:

لكََ عِبَاديِ عَنّيِ فَإنِيِّ قَرِيبٌ .. ١٨٦﴾ ]سورة البقرة 186[.
َ
ولهذا قال تعالى: ﴿وَإِذَا سَأ

(Abaddu Bange bwe baba bakumbuuzizza (bagambe nti) mazima 

Nze Ndi kumpi (nnyo nabo, setaaga kiyambi n’omu duwa zabwe 

kuntukako). Ate Nabbi (s.a.w) yagamba:

وقال النبي S: )إنكم تدعون سمِيعاً قريباً وهو معكم( -أي بعلمه-  رواه مسلم.

(Mazima mukimanye (Omutonzi) wammwe gwe musaba 

Awulira era ali kumpi). (Amakulu Ali kumpi na kumanya kwe).

E:3 Abaffe kikkirizibwa okusaba Abantu abalamu okukusabira

ku dduwa?
O:3 Iyye, kikkirizibwa ku balamu bokka atenga batya Allah yekka, wabula 

si bantu beerenga mu bifo ebyenjawulo nti bo basomi ba dduwa. abo 

baba balogo nga bakozesa masitaani okubuza abantu nga beeteeka 

mu bifaananyi ebya basiraamu nga beeyita bamaseeka,  n’abafu 

tekikkirizibwa kubasaba; kubanga tebawulira wadde okwanukula 

okusaba kwonna. Allah Yagamba ng’alagira Nabbi (s.a.w):

قال تعالى آمراً نبيه S : ﴿وَاسْتَغْفِرْ لذَِنبْكَِ وَللِمُْؤْمِنيِنَ وَالمُْؤْمِنَاتِ ١٩﴾ ]سورة 

محمد:19[. 

(Era weegayirire (Katonda) Akusonyiwe ekibi kyo era weegayiririre ne 

ku lw’abakkiriza abasajja n’abakkiriza abakyala).

وفي الحديث الصحيح الذي رواه الترمذي )أن رجلاً ضريراً أتى النبي Sفقال: ادع 

الله أن يعافيني...(.

(Ne mu Hadiithi entuufu omusajja yajja ewa Nabb (s.a.w 

namugamba: Nsabira Allah Amponye..), buno bwonna bujulizi 

nti kikkirizibwa okusaba abantu abalamu abatya Allah boomanyi 

okukusabira ku dduwa.

E:4 Kiki Omubaka )s.a.w( ky’avunanyizibwa okukola wakati we ne 

Allah?
O:4 Ekiri wakati we ne Allah kutuusa bubaka Allah bwe ya

mukwaasa, butuuke mu bantu. Allah Yagamba:

نزِْلَ إلِيَْكَ مِنْ رَبّكَِ ٦٧﴾ ]سورة المائدة:67[.
ُ
هَا الرَّسُولُ بلَّغِْ مَا أ يُّ

َ
قال تعالى: ﴿ياَ أ

(Owange ggwe Omubaka! Tuusa ebyo ebyassibwa gy’oli nga biva 

eri Mukama wo). Era Nabbi (s.a.w) yatuukiriza dda omulimu ogwa 

mukwaasibwa okuva ewa Katonda, awonno mulimu gwaffe okuteeka 

munkola, tusaba Omutonzi Atukwaatireko.

E:5 Kikkirizibwa okusaba Nabbi )s.a.w( atuwolereze?
O:5 Nedda, wabula tusaba Allah olukusa yekka, Allah yagamba:

فَاعَةُ جَميِعًا ٤٤﴾ ]سورة الزمر:44[. ِ الشَّ قال تعالى: ﴿قُلْ لِلَّهَّ

(Bagambe nti: okuwolerezebwa kwonna kwa Allah). Era Nabbi (s.a.w) 

yasomesa Swahaba bwe yamala okumusabira agambe:

قال S لأحد الصحابة الذي جاءه طالباً منه الشفاعة أن يقول من أدعيته: )اللهم 

شفّعهُ في(حسن صحيح رواه الترمًذي.

(Ayi Allah nkusaba okkirize okusaba n’okuwolereza kwa Nabbi (s.a.w) 

kwansabidde). Era Nabbi (s.a.w) yagamba:

وقال S: )إني اختبأتُ دعوتي شفاعة يوم القيامة، من مات من أمتي لا يشرك 

بالله شيئاً( رواه مسلم .

(Mazima natereka okuwolereza kwange ku buli yenna afa mu kibiina 

kyange nga teyagatta ku Allah ekintu ekirala mu kunsinza (ataakola 

shiriki).

E:6 Abaffe, kisoboka okusaba okuwolerezebwa abantu

abalamu?
O:6 Kisoboka okubasaba naye mu bintu ebyo kunsi oba munkolagana 

ya bantu ku bannaabwe, gamba nga okuwolerezebwa mu kkooti mu 

maaso g’omulamuzi n’embeera endala. Allah Yagamba:

قال تعالى: ﴿مَنْ يشَْفَعْ شَفَاعَةً حَسَنَةً يكَُنْ لهَُ نصَِيبٌ مِنهَْا وَمَنْ يشَْفَعْ شَفَاعَةً 

ُ علَىَٰ كُلِّ شَيْءٍ مُقيِتًا ٨٥﴾ ]سورة النساء :85[. سَيّئَِةً يكَُنْ لهَُ كفِْلٌ مِنهَْا وكََانَ اللَّهَّ
(Omuntu awolereza okuwolereza okulungi abeera nga alina omugabo 

mu kwo, n’omuntu awolereza okuwolereza okubi aba nga alina ekibi 

kyakwo. Katonda Ye Nnannyini Buyinza ku buli kintu). Era Nabbi 

(s.a.w) yagamba:

وقال S:)اشفعوا تؤجروا( صحيح رواه أبو دواد.

(Muwolereze (mu bulungi), mujja kusasulwa bulungi).

E:7 Kikkirizibwa okusukka ekkomo mu kuwaana Nabbi )s.a.w(?
O:7 Ekyo tekikkirizibwa. Allah Yagamba:

مَا إلَِهُٰكُمْ إلَِهٌٰ وَاحِدٌ﴾]سورة  نَّ
َ
ناَ بشََرٌ مِثلُْكُمْ يوُحَىٰ إلِيََّ أ

َ
مَا أ قال تعالى: ﴿قُلْ إنَِّ

الكهف: 110[.

(Gamba nti: Mazima nze ndi muntu nga mmwe. Watumiddwa gyendi 

nti ekituufu Omusinzibwa wammwe owa mazima ye Katonda Ali 

Omu (omutonzi). Ate Nabbi (s.a.w) yagamba:

ا أنَاَ عَبْدُهُ، فَقُولوا: عبدُ  وقال S: )لَا تطُْرُونِي كما أطَْرتَِ النَّصَارَى ابْنَ مَرْيَمَ؛ فإنَّمَّ

اللَّهِ وَرَسُولُهُ( رواه البخاري.

(Temusukkanga ekkomo mu kuntenda nga abakristaayo bwe baasukka 

ekkomo mu kuwaana n’okutenda Isa Mutabani wa Mariyamu (Yesu): 

Mazima nze ndi muddu mumpitenga Omuddu wa Allah n’omubaka 

we).

OLUTALO LW’EDDIINI, WALAA N’OKULAMULA
E:1 Olutalo lw’eddiini lulamulwa lutya mu busiraamu?
O:1 Olutalo lw’eddiini lwatteeka, era omuntu asobola okukozesa 

eby’obugagga bye oba ye mwennyini neyetaba mu lutalo oba n’asomesa 

abantu n’olulimi lwe obusiraamu, Allah Yagamba:
 ِ نْفُسِكُمْ فيِ سَبيِلِ اللَّهَّ

َ
مْوَالكُِمْ وَأ

َ
قال تعالى: ﴿انفِْرُوا خِفَافاً وَثقَِالاً وجََاهدُِوا بأِ

٤١﴾ ]سورة التوبة :41[ .
(Mugende mu bwangu ne mu buzito, mulwane, era mulafuubane 

n’emmaali yammwe n’emyoyo gyammwe mu kkubo lya Katonda). Ne 

Nabbi (s.a.w) yagamba:

وقال S: )جاهِدُوا المشُركِيَن بِأمَوالِكُمْ وأنَفُْسِكُم وألَسِنَتِكُم(. رواهُ أبَوُ داود.

(Mulwaanise abashiriku n’emmaali yammwe n’emyoyo gyammwe 

n’ennimi zammwe).

N.B: Akatalekeka, Olutalo lw’eddiini okubaawo lulina obukwakkulizo 

obulina okubeerawo, kitegeeza bwe buba tebuddeewo, omuntu 

teyetantala mbu agenda mu lutalo.

1. Lulina kubeera wansi wa mukulembeze wa busiraamu akulira 

ensi y’obusiraamu nga bwe kyaali ku mulembe gwa Nabbi (S.A.W).  

Kitegeeza abantu abetulisaako bbomu n’abaawukana ku bukulembeze 

bwe ggwanga bakola kikyaamu.

2. Abazadde balina okukkiriza, ate olutalo lwe ddiini lubeerawo nga 

ensi  yo busiraamu ye rwaanako, wabula si kulumba bantu bali mu 

mirembe gyaabwe. Ebigambo biwerako ebyogerwa ku mulamwa guno, 

wabula katukome ku bino. 

E:2 Walaa ky’ekki?
O:2 Kwe kwagala n’okutaasa Allah Yagamba:

وْليَِاءُ بَعْضٍ ٧١﴾ ]سورة التوبة :71[.
َ
قال تعالى: ﴿وَالمُْؤْمِنُونَ وَالمُْؤْمِنَاتُ بَعْضُهُمْ أ

(N’abakkiriza abasajja n’abakkiriza abakazi, bo mikwanogya 

bannaabwe).Nabbi (s.a.w) yagamba:

وقال S: )المؤمن للمؤمنِ كالبُنْيَانِ يشدُّ بعضُه بَعْضا( روا مسلم. 

(Omukkiriza ku mukkiriza munne baling omuzimbo

ogwekutte awamu).
E:3 Abaffe, kikkirizibwa okufuula Abatali basiraamu

emikwaano gyaffe?
O:3 Tekikkirizibwa kufuula batali basiraamu mikwaano gyo, okujjako 

munkolagana y’ebyemirimu, naye okusembeza enzikiriza yabwe 

kikyaamu, Allah Yagamba:
َّهُمْ مِنكُْمْ فَإنَِّهُ مِنهُْمْ ٥١﴾ ]سورة المائدة :51[. قال تعالى: ﴿وَمَنْ يَتَوَل

(N’omuntu abakwaana mu mmwe mazima ye abeera wa

mu bo).

E:4 Waliyyu )Omwagalwa wa Allah( yaani?

O:4 Ye Mukkiriza atya Katonda we ng’amwawula mu kumusinza, Allah 

Yagamba:
َّذِينَ مَنُوا وكَانوُا  ِ لا خَوفٌْ عَلَيهِْمْ وَلا هُمْ يَحزَْنوُنَ ٦٢ ال وْليِاءَ اللَّهَّ

َ
لا إنَِّ أ

َ
قال تعالى: ﴿أ

يَتَّقُونَ ٦٣﴾ ]سورة يونس :63/62[. 
(Abange mazima abaagalwa ba Katonda tebalina bo kutya, era tebali 

bo bakunakuwala. Abo abakkiriza ne baba nga batya Katonda). Nabbi 

(s.a.w) yagamba:

قال S: )إنَّما وليي الله وصالح المؤمنين..( صحيح رواه أحمد.

(Mazima Omwagalwa wa Allah ye mulongoofu ate nga mukkiriza).

E:5 Balamuzaaki Abasiraamu?
O:5 Balamuza Qurani ne Hadiithi Entuufu eza Nabbi (s.a.w). Allah 

Yagamba:
ُ ٤٩﴾ ]سورة المائدة:49[. نزَْلَ اللَّهَّ

َ
نِ احْكُمْ بيَنَْهُمْ بمَِا أ

َ
قال تعالى: ﴿وَأ

(Oteekwa olamule wakati waabwe n’ebyo Katonda bye Yassa). Nabbi 

(s.a.w) yagamba:

هَادَةِ أنَتَ تحَْكُمُ بَيْنَ عِبَادِكَ( رواه مسلم. قال S: )عَالِمَ الْغَيْبِ وَالشَّ

(Ye Muamanyi w’ebitalabikako n’ebirabikako, era Gwe Alamula wakati 

wa Baddu bo).

OKUKOLERA KU QURANI NE HADIITHI
E:1 Lwaki Allah Yassa Ekitabo Qurani?
O:1 Alllah Yassa Ekitabo Qurani Abantu bakikolereko, Allah 

Yagamba:
بّكُِمْ ٣﴾ ]سورة الاعراف :3[. نزِلَ إلِيَْكُم مِّن رَّ

ُ
قال تعالى: ﴿اتَّبعُِوا مَا أ

Mugoberere ebyo ebyassibwa gye muli nga biva eri Omulezi 

wammwe). Nabbi (s.a.w) yagamba:

قال S: )اقْرَءُوا الْقُرآْنَ وَاعْمَلوُا بِهِ وَلَا تأَكُْلوُا بِهِ ( صحيح رواه أحمد. 

(Musome Qurani era mugikolereko, naye temugifuula ekyokulya).

E:2 Okukolera ku Hadiithi Entuufu kilamulwa kitya?
O:2 Kyatteeka eri buli musiraamu okukolera ku Hadiithi Entuufu, 

olw’ekigambo kya Allah ekigamba:
قال تعالى:﴿وَمَا تاَكُمُ الرَّسُولُ فَخُذُوهُ وَمَا نَهَاكُمْ عَنهُْ فَانْتَهُوا ٧﴾]سورة الحشر: 

.]7

(N’ekyo kyonna omubaka (ky’abaleetera oba ky’abawa), mukitwalenga 

N’ekyo ky’abagaananga, mukirekengayo (mukyewalenga). Ate Nabbi 

(s.a.w) yagamba:

قال S: )عليكم بسنتي وسنة الخلفاء الراشدين المهديين من بعدي، تمسكوا بها(

صحيح رواه أحمد. 

(Mwekwaate ku sunnah zange (Enkola yange) ne sunna z’abaswahaba 

abaasikira Nabbi (s.a.w) Abalungi era Abalunngamu).

E:3 Abaffe, kisoboka okuleka Hadiithi za Nabbi )s.a.w( ne

tukolera ku Qurani yokka?

O:3 Nedda tekisoboka, wabula byonna tubikolerako nga tusooka Qurani 

ne tuddako Hadiithi, Allah Yagamba:

َ للِنَّاسِ مَا نزُِّلَ إلَِِيهِْمْ ٤٤﴾ ]سورة النحل :44[. نزَْلْۡناَ إلَِِيكَْ الَّّذِكْرَ لِِتُبيَّنِ
َ
قال تعالى: ﴿وَأ

(Era Twassa gy’oli Eky’okujjukiza (Qurani) olyoke onnyonnyole 

abantu ekyo ekyassibwa gye bali). Era Nabbi (s.a.w) yagamba:

وقال S: )ألا إني أوتيت القرآن ومثله معه(صحيح رواه أبو دواد وغيره.

(Era naweebwa Ekitabo Qurani, era n’empeebwa n’obubaka obulala 

nga ze Hadiithi ezinnyonnyola Qurani).

E:4 Abaffe, kisoboka okusoosa ekigambo kyonna nga si kya

Allah oba Omubaka We?

O:4 Nedda, tekikkirizibwa ekyo kusoosa kigambo kyonna ku kigambo 

kya Allah oba Omubaka We. Allah Yagamba:
ِ وَرسَُولَِّهِ ١﴾]سورة الحجرات  مُوا بَيْنَ يدََيِ الِلَّهَّ ِينَ آمَنُوا لََّا تُقَدِّ هَا الَّذَّ يُّ

َ
قال تعالى: ﴿ياَ أ

 .]1:

(Abange mmwe abakkiriza! (Temweyitirizanga) ne 

mwekulembezenga mu maaso ga Katonda n’omubaka We). Ate Nabbi 

(s.a.w) yagamba:

وقال S: )لا طاعةَ لِمَخْلوقٍ في مَعصيةِ الخالِقِ( صحيح رواه الطبراني.

(tekikkirizibwa kugondera kitonde kyonna mu mbeera

 ey’okugyeemera Allah). Swahaba Ibun Abbasi Allah Yasiima ku ye, 

yagamba nga omusajja eyali akulembeza ekigambo kya Nabbi (s.a.w) 

ku kikye:

م قول أبي بكر رضي الله عنه  وقال ابن عباس رضي الله عنهما عن الرجل الذي قدَّ

على قول الرسول S : )يوشك أن تنزل عليكم حجارة من السماء أقول: قال رسول 

S: وتقولون: قال أبو بكر و عمر (.
(Mbatiisa oguyinja ogunene okuva waggulu ne gubakuba,         

mbagamba Omubaka wa Allah yagamba, ate mmwe munngamba 

mbunno    Abubakari agambye!!

E:5 Tukola tutya bwe tuba twawukanye oba nga tufunye obutakknya 

munsonga yonna?
O:5 Tuzza ensonga zaffe eri ekitabo kya Allah ne Hadiithi Entuufu eza 

Nabbi (s.a.w), Allah Yagamba:
 ِ ِ وَالرَّسُولِ إنِْ كُنتُْمْ تؤُْمِنُونَ باِلِلَّهَّ ءٍ فَرُدُّوهُ إلََِى الِلَّهَّ قال تعالى: ﴿فَإنِْ تَنَازعَْتُمْ فِِي شََيْ

ويِلًَا ٥٩﴾]سورة النساء:59[. 
ْ
حْسَنُ تأَ

َ
وَالِْيَومِْ الْْآخِرِ ذَلٰكَِ خَيْرٌ وَأ

(Bwe mubanga mukaayanye mu kintu , mukizzenga eri Katonda 

n’Omubaka We, bwe mubeera nga mukkiriza Katonda n’Olunaku 

Lw’enkomerero: Ekyo kye kirungi era ge magoba agasinga obulungi). 

Ate Nabbi (s.a.w) yagamba:

وقال النبي S: )عليكم بسنتي وسنة الخلفاء الراشدين المهديين من بعدي، 

تمسكوا بها( صحيح رواه أحمد.

(Mwekwaate ku sunnah zange (Enkola yangae) ne sunna 

z’abaswahaba abaasikira Nabbi (s.a.w) Abalungi era Abalunngamu).

E:6 Oyagala otya Allah n’Omubaka We?

O:6 Obagala Ababiri na kubagondera n’okuteeka munkola ebiragiro 

byabwe, Allah Yagamba:
ُ وَيَغْفِرْ لَكُمْ ذُنوُبَكُمْ  َ فَاتَّبعُِونِِي يُُحبْبِكُْمُ الِلَّهَّ قال تعالى: ﴿قُلْ إنِْ كُنتُْمْ تُُحبُِّونَ الِلَّهَّ

ُ غَفُورٌ رحَِيمٌ ٣١﴾ ]سورة آل عمران :31[. وَالِلَّهَّ
(Gamba (Abantu, Ggwe Muhammadi) nt: Bwe muba mwagala 

Katonda, mungoberere; olwo Katonda abaagale era abasonyiwe 

ebibi byammwe. Ne Katonda Musonyiyi, Musaasizi). Nabbi (s.a.w) 

yagamba:

قال النبي S: )لا يؤمن أحدكم حتى أكون أحبَّ إليه من ولده ووالده والناس 

أجمعين( متفق عليه.

(Taba mukkiriza omu mmwe okujjako nga nze (Nabbi s.a.w) 

gwakulembeza okwagala ku muzaddewe, n’omwaanawe n’ebitonde 

byonna).

E:7 Abaffe kisoboka okwekwaasa Kadari )okugera kwa Allah(

ne tulekayo okukola emirimu emirungi oba egyetteeka?
O:7 Tekikkirizibwa Ekyo, olw’ekigambo kya Allah ekigamba:

ىٰ ٧﴾  هُ للِيُْسْْرَ ُ قَ باِلْۡحُسْنَِيٰ ٦ فَسَنُيَسّْرِ عْطَىٰ وَاتَّقََىٰ ٥ وَصَدَّ
َ
ا مَنْ أ مَّ

َ
قال تعالى: ﴿فَأ

]سورة الليل: 7-6-5[. 

(Mazima oyo awaayo (emmaali ye mu kkubo lya Katonda), n’atya 

Katonda (mu bigambo ne mu bikolwa. N’akkiriza obulungi (nga 

akakasa ekigambo ky’okwawula Katonda. Tugenda kumwanguyiza eri 

obwangu (olw’okukola emirimu Katonda Omugulumivu gy’asiima). 

Nabbi (s.a.w) yagamba:

قال النبي S: )اعملوا فكل ميسر لما خلق له( رواه البخاري ومسلم.

(Mukole emirimu emirungi buli omu ayanguyizibwa ekyo Allah kye 

yamuwandiikako).

SUNNAH NE BID’A 

 )ENKOLA Y’OMUBAKA  N’OKUGUNJA MU DDIINI(
E:1 Abaffe mu busiraamu mulimu okugunjaawo enkola )Bid’a( 

ennungi?
O:1 Mu busiraamu temuliimu kigungibwaawo nga kirungi;

kubanga Eddiini y’obusiraamu yajjula dda, Allah Yagamba:
تْمَمْتُ عَلَيكُْمْ نعِْمَتِِي وَرضَِيتُ 

َ
كْمَلتُْ لَكُمْ دِينَكُمْ وَأ

َ
قال تعالى: ﴿الِْيَومَْ أ

لَكُمُ الْۡإِسْلََامَ دِينًا ٣﴾ ]سورة المائدة : 3[.
(Olwaleero Mbajjuliza Eddiini yammwe era ne Mbajjuliza 

n’enkyengera Kyange, ne Mbasiimira mmwe Obusiraamu okuba 

Eddiini). N’ekigambo kya Nabbi (s.a.w) ekigamba:

وقول النبيS: )كل بدعةٍ ضلالة، وكل ضلالةٍ في النار( صحيح رواه أحمد وغيره.

(Buli kigungibwa mu ddiini kya bubuze, ate buli bubuze bwa mu 

muliro).
E:2 Okugunja mu ddiini kitegeeza ki?
O:2 Kwe kwongeza muyyo oba okukendeeza muyyo, Allah Yagamba:

ذَن ٢١﴾ ]سورة الشوري :21[.
ْ
كََاء شََرعَُوا لهَُم مِّنَ الّدِينِ مَا لمَْ يأَ مْ لهَُمْ شَُرَ

َ
قال تعالى: ﴿أ

(Abaffe, balinayo bikiyambi (byaabwe) ebiraalika mu ddiini ekyo 

Katonda ky’atakkiriza?) Nabbi (s.a.w) yagamba:

( متفق عليه.  قال النبي S: )من أحدث في أمرنا هذا ما ليس منه، فهو ردٌّ

(yenna agunjaawo omulimu gwonna mu ddiini yaffe nga teguliiko 

njigiriza yaffe (teguli kunkola ya busiraamu), gumuddizibwa.

E:3 Abaffe, mu ddiini y’obusiraamu mulimu sunnah ennungi?
O:3 Iyye kituufu, mu busiraamu mulimu suuna ennungi, era y’eyo sunnah 

ezzibwa obupya ng’abantu baali baagivaako. Nabbi (s.a.w) yagamba:

قال S: )من سن في الإسلام سنة حسنة فله أجرها وأجر من عمل بها من بعده 

من غير أن ينقص من أجورهم شيء...( رواه البخاري.

(Yenna azza obupya sunna eyali yalekebwa mu busiraamu, asasulwa 

empeera ennungi ey’ekyo kyakoze oluvannyuma n’afuna ne kumpeera 

yabuli atadde munkola sunnah eyo, nga tewali mpeera n’emu 

ebakendeddeko oba ebajjibwaako).
E:4 Abasiraamu ddi lwe bataasibwa?

O:4 Abasiraamu bataasibwa kasita bateeka munkola Ekitabo kya Katonda 

Wabwe, ne bekwaata ne ku nkola ya Nabbi (s.a.w), ne basomesa 

n’enzikiriza entuufu ey’obusiraamu, ne beewala Shiriki(nga obusamize, 

okusaba bajjajja abafu, okufuna emikisa mu bantu abalenga n’ebirala), 

nebeeteekerateekera ekyo kye basobola mu maanyi eri abalabe 

b’obusiraamu, Allah Yagamba:
قدَْامَكُمْ ٧﴾ 

َ
َ يَنصُُْركُْمْ وَيُثبَّتِْ أ وا الِلَّهَّ ِينَ آمَنُوا إنِْ تَنصُُْرُ هَا الَّذَّ يُّ

َ
قال تعالى: ﴿ياَ أ

]سورة محمد : 7[. 

(Abange mmwe abakkiriza bwe muba nga mutaasizza eddiini ya 

Katonda, Naye ajja kubataasa era anyweze ebigere byammwe

 (ku busiraamu). Era Allah Yagamba:
الِۡحَــاتِ  الصَّ وعََمِلُــوا  مِنكُْــمْ  آمَنُــوا  ِيــنَ  الَّذَّ  ُ الِلَّهَّ ﴿وعََــدَ  تعــالى:  وقــال 

قَبلْهِِــمْ  مِــنْ  ِيــنَ  الَّذَّ اسْــتَخْلَفَ  كَمَــا  رضِْ 
َ
الْۡأ فِِي  لَيَسْــتَخْلفَِنَّهُمْ 

بَعْــدِ  مِــنْ  لَۡنَّهُــمْ  وَلَِيُبَدِّ لهَُــمْ  ارْتـَـىَ  ِي  الَّذَّ دِينَهُــمُ  لهَُــمْ  وَلَِيُمَكِّــنََّ 
مْنًــا يَعْبُدُونـَـنِِي لََّا يشُِّْرِكُــونَ بِِي شَــيئًْا ٥٥ ﴾ ]ســورة النــور : 55[.

َ
خَوفْهِِــمْ أ

(Katonda Yalagaanyisa abo abakkiriza mu mmwe ne bakola 

obulongoofu nti Agenda kubasigiza mu nsi nga bwe Yasigiza abo 

(abaaliwo) oluberyeberye lwabwe; era (ddala) agenda kubatebenkereza 

eddiini yaabwe eyo gye Yabasiimira. Era Agenda kubakyusiriza 

ddala oluvannyuma lw’okutya kwabwe eddembe: Kale bansinze. 

Tebangattangako kintu kirala).

Nsaba Omutonzi Ali waggulu Ow’ekittibwa Atunyweereze ku bukkiriza 

obutuufu obw’eddiini y’obusiraamu, era Atuttire ku kigambo Laa ilaaha 

ill’Allah, era nsaba Allah Asse okusaasira n’emirembe bibeere ku Nabbi

Muhammadi ow’enkomerero mu Bannabbi bonna n’abennyumba ye 

n’abo bonna aba mugoberera okutuusa ku lunaku lw’okusisinkana 

Allah.

Ebirimu mu Kitabo

1- EBBANJA ALLAH LY’ABANJA ABADDUBE.

2- SHIRIKI OMUNENE .

3-Egimu ku miteeko gya Shiriki Omunene .
4-SHIRIKI OMUTONO .

5- OKUYITA MU KINTU NG’OSABA N’OKUSABA

 OKUWOLEREZEBWA .

6-OLUTALO LW’EDDIINI, WALAA N’OKULAMULA .

7-OKUKOLERA KU QURANI NE HADIITHI.

8-SUNNAH NE BID’A  )ENKOLA Y’OMUBAKA  N’OKUGUNJA 

MU DDIINI(




